
fleune plus grand que luy, qui femble venir de
L’oueft. Nous vogafmes encor dix-lieués au dela
de ce rencontre d’eaux, qui fait comme vn beau lac,
les vents qui fe pourmenent fur cette riuiere, font
tres-froids au milieu de 1'Efté mefme, parce qu’elle
eft bordée de montaignes, & qu’elle eft expofée au
Nor-oueft & fouuét au Nord.

De cette riuiere nous paffames a vne autre appellée
Kin8gamis, laquelle fe décharge dans le Sagné par
des courants & par des precipices affreux, nous fifmes
vne lieu€ & demie trauerfants vne montaigne [225]
& vne vallée pour I'aller trouuer en van lieu nauigable,
elle eft bien moins rapide que le Sagné, ferpentant 2
I'Oueft, au Sud, & au Nor-oueft, elle fait va lac qui
a plus de quinze lieués de long, & quafi demy-lieu&
de large.

Quittans ce fleuue nous allalmes chercher au
trauers des bois, la riuiere appellée des Sauuages
Kinggamichich; elle a fon lit dans vne terre, ou vne
vallée toute plate qui regarde le Nord; fes eaux
font profondes fort larges & toutes calmes, elles fe
repandent en quelques endroits par des aulnes & par
des broffailles qui nous importunoient au dernier
point, nous auions nauigé contre le courant de 1’eau
dans les deux precedentes riuieres, nous commancaf-
mes icy a defcendre dans le lac Piouagamik, {ur les
riues duquel habitela nation du Porc-Epic que nous
cherchions. Ce lac eft fi grand qu’a peine en voit-
on les riues, il femble eftre d’vne figure ronde, il eft
profond & fort poiffonneux, on y pefche des bro-
chets, des perches, des faumons, des truittes, des
poiffons dorés, des poiffons blancs, des carpes &
quantité d’autres efpeces.



